
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն
	16.06.2026 թ.

	
	N 01/34-3/14052-2026

	Վերաբաշխման մասով սկզբունքային առարկություն չունենք, պայմանով, որ Նախարարության կողմից, պայմանավորվածության համաձայն, միաժամանակ կշրջանառվի ՀՀ կառավարության որոշման նախագիծ՝ այլ միջոցառումների տնտեսումների հաշվին 121,130.2 հազ.դրամ ՀՀ կառավարության պահուստային ֆոնդ ուղղելու վերաբերալ:
	Ընդունվել է ի գիտություն:

	Միաժամանակ, Նախագծի վերաբերյալ ունենք հետևյալ դիտարկումները.	
1. Պարզաբանման կարիք ունի թանգարանների միջոցով ապրանքների կոմիսիոն վաճառքի ձևաչափը:
Հստակ ներկայացված չէ ստեղծվող ֆոնդի կարգավիճակը: Եթե խոսքը գնում է «անձեռնմխելի կապիտալ» ստեղծելու մասին, ապա այդ դեպքում գործում է «Հիմնադրամների մասին» ՀՀ օրենքի 39.1-րդ հոդվածը, համաձայն որի հիմնադրամի հատուկ ֆոնդերը (անձեռնմխելի կապիտալը) չեն կարող ծախսվել կամ որևէ կերպ օտարվել` հանգեցնելով դրանց անվանական արժեքի նվազմանը: Իսկ 39.6-րդ հոդվածի 1-ին մասի համաձայն՝ անձեռնմխելի կապիտալի առկայության դեպքում հիմնադրամը զրկվում է օրենքի 19-րդ հոդվածով նախատեսված իրավունքից, այն է՝ չի կարող իրականացնել ուղղակի ձեռնարկատիրական գործունեություն:
Առաջարկում ենք վերոնշյալ «հատուկ ֆոնդ»-ի ստեղծման մասին ներկայացնել ավելի մանրամասն տեղեկատվություն:
	Ընդունվել է:
Խոսքը չի վերաբերվում «Հիմնադրամների մասին» ՀՀ օրենքով նախատեսված հատուկ ֆոնդերին, այլ իր բնույթով հանդիսանալու է «շրջանառու կապիտալ»՝ ուղղված հուշանվերների ձեռքբերմանը և իրացմանը:
[bookmark: _GoBack]Նախագծի հիմնավորման մեջ կատարվել է համապատասխան փոփոխություն:

	2. Նախագծին կից ներկայացված նախահաշվի և պայմանագրով սահմանված գնի միջև առկա է թվային անհամապատասխանություն։ Ըստ նախահաշվի՝ հուշանվերների ձեռքբերման գումարը, ԱԱՀ-ի հետ միասին, կազմում է 22.7 մլն դրամ, մինչդեռ պայմանագրի 3.1 կետով սահմանված 18.9 մլն դրամ գինը ներառում է բոլոր հարկերը, տուրքերը, փոխադրման, ապահովագրման ծախսերը, պարգևավճարները և ակնկալվող շահույթը։ 
	Չի ընդունվել:

Կից նախախաշվով հաշվարկած ԱԱՀ-ն հանդիսանում է Մշակույթի զարգացման հիմնադրամի կողմից վճարվելիք ԱԱՀ-ն, որն ավելացվել է պայմանագրով սահմանված գնին:

	3. Խմբագրական առումով առաջարկում ենք Նախագծի NN 4 և 5 հավելվածներում  1075 ծրագրի «11004. Թանգարանային ծառայություններ և ցուցահանդեսներ» միջոցառման գծով  «Տարի» սյունակում նշված «(22,680.0)» թիվը փոխարինել «22,680.0» թվով:
	Ընդունվել է:
Կատարվել է համապատասխան փոփոխություն:




